
2002-ci ilin əvvəlində Bakıda Zaqafqaziyada yeganə olan "Daun Sindromlu Şəxslərin Assosiasiyası" yaradılmışdır. Assosiasiyanın əsas məqsədi Daun sindromlu şəxslərin və həmçinin onların ailə üzvlərinin sosial-mədəni reabilitasiyası və cəmiyyətə inteqrasiyasından ibarətdir. Assosiasiyada uzun müddət müxtəlif səbəblər üzündən cəmiyyətimizdən kənar duşmüş 80 uşaq ve yeniyetmələr cəmləşib.
Assosiasiya 24 sentyabr 2003-cü ildən Ədliyyə Nazirliyində 1103-Q1- 1475 saylı qeydiyyatdan keçərək tam hüquqi əsaslarla fəaliyyət göstərir. Assosiasiya bir qrup valideynin təşəbbüsü ilə yaradılmış və onun bütün işçiləri, həmçinin rəhbəri 10 ilə yaxındır ki, xeyriyyə məqsədilə təmənnasız xidmət göstərirlər.
Assosiasiyamızın nəzdində dünyanın bir çox ölkələrində tanınmış, 2003-cü ildə Vyanada keçirilmiş Beynəlxalq festivalda "Avropada analoqu olmayan teatr" kimi təsdiq edilmiş, artistləri I və II qrup əlil uşaq və yeniyetmələr olan "Dəcəllər" teatrı yaradılmışdır.
2007-ci ildə teatrın üzvləri Türkiyənin Istanbul şəhərində keçirilmiş festivala dəvət almiş və orada uğurla çıxiş etmişlər. 2004, 2007 və 2010-cu illərdə teatrın kollektivi Moskva şəhərində "Proteatr" II, III və IV Ümumrusiya Festivallarının iştirakçısı olmuş və nəticədə Ümumrusiya teatrlarının reyestri toplusuna daxil edilmişdir. 2009, 2010 və 2011-ci ilin may aylarında bir neçə yeniyetmələrdən ibarət kollektivimiz Türkiyənin Adana şəhərində keçirilən 5-ci, 6-cı və 7-ci Beynəlxalq Əlil Gənclər Festivallarında uğurla çıxış etmişlər.
Teatrın kollektivi dəfələrlə Dövlət Uşaq Filarmoniyası, M.Maqomayev adına Filarmoniya, Rəşid Behbudov adına Mahnı Teatrı, Aktyorlar Evi, Şəhriyar adına Mədəniyyət Sarayı, Dövlət Gənc Tamaşaçılar Teatrı, Xəzər Universitetinin səhnələrində öz konsertləri ilə uğurla çixiş etmişlər.
Bütün bu tədbirlər Assosiasiyanın rəhbəri tərəfindən Heydər Əliyev Fondu, İdman və Gənclər Nazirliyi, Mədəniyyət və Turizm Naziriliyi, Ailə, Qadın və Uşaq Problemləri üzrə Dövlət Komitəsi, Əməк və Əhalinin Sosial Müdafiəsi Nazirliyi, Səhiyyə Nazirliyi və digər dövlət və özəl təşkilatların köməyi ilə təmənnasız olaraq təşkil olunmuşdur.
Teatrla yanaşı Assosiasiyanın nəzdində həmçinin rəqs, əl işləri, rəsm dərnəkləri fəaliyyət göstərir, 2006-ci ildən isə "Özümə qəlyanaltı hazırlayıram" aşpazlıq məktəbi yaradılmışdır. Bu dərslər zamanı uşaqlar özlərinə müxtəlif yeməklər hazırlamağı öyrənirlər. 2009 cu ildə I-ci qrup əlil olan bir qrup üşaqlara fotoşəkillərin çəkməkilməsi, onların işlənilməsi və videokliplər yaratmaq bacarığı təlim edilmişdir. 
Daun sindromlu uşaqların əl işlərinin və rəsm əsərlərinin sərgiləri dəfələrlə Dövlət Qalereyalarında, 2007-ci ildə isə Türkiyənin İstanbul şəhərində keçirilmişdir.
Qeyd edilən bütün Festival ve konsertlərdə Assosiasiyanın üzvləri diplom və sertifikatlarla, habelə 2006-cı ildə Uşaqların Əl işlərinin Ümumrespublika baxışı, 2009-cu ildə İdman və Gənclər Nazirliyi tərəfindən il ərzində uğurlara görə, 2010-cu ildə Əməк və Əhalinin Sosial Müdafiəsi Nazirliyi tərəfindən Əlillərin 5-ci Ümumrespublika Bədii Yaradıcılıq Baxış-müsabiqəsində fəal iştiraklarına görə xüsusi diplomlarla mükafatlandırılmışdırlar. 2011-ci ildə Azərbaycan Respublikasının dövlət müstəqilliyinin bərpasının iyirminci il dönümü və Beynəlxalq Gənclər İli ilə əlaqədar keçirilən Əlil Yeniyetmə və Gənclərin Respublika Yaradıcılıq Festivalında fərqləndiyinə görə Assosiasiya və 16 yeniyetmələr diplomla təltif edilmişdilər.
Bunlarla yanaşı, Daun sindromu ilə dogulmuş uşaqların valideynlərinə kömək məqsədilə Assosiasiyamız tərəfindən hələ 2003-cu ildən hazırlanan kitabçanın 2009-cu ildə nəşri həyata keçirilmiş, həmçinin 2010-cu ildə Rusiyanın "Daunsayd Ap" ilk yardım Mərkəzinin "Daun Sindromu. Faktlar" və “Daun sindromlu uşağın doğulması” doğuşa yardımçı və uşaq müalicə müəssisələrində tibbi heyətə kömək məqsədilə vəsaitlər Azərbaycan dilinə tərcümə edilib çap olunmuşdur. Hal-hazırda valideynlər, tibb işçiləri və Daun sindromlu azyaşlı və məktəbəqədər yaşlı uşaqlarla işləyən xüsusi pedaqoqlar üçün lazımlı və maraqlı olan “Daun sindromu olan uşaqlar üçün loqoritmika” adlı dördüncü kitab nəşr olunur. Kitabçalar doğum və uşaq evlərinə, internatlara ve valideynlərə pulsuz paylanılmaq uçün nəzərdə tutulub.
Məqsədimiz Daun sindromlu uşaqları olan ailələrə mənəvi dayaq göstərmək, 7-8 yaşına qədər Daun sindromu ilə doğulmuş körpələrlə düzgün davranmağı başa salmaq, cavan ailələrə yardım etmək ve maarifləndirmə işlərini aparmaqdır.
Hal hazırda Assosiasiyada iki bölmə fəaliyyət göstərir. Bu bölmələrdə uşaqların əqli inkişafı üçün, valideynlərin idrak fəaliyyətinin artırılması və onların üşaqlarının koordinasiya bacarıqlarının, ünsiyyət və danışıq qabiliyyətinin artırılması sahəsində məşğələlər keçirilir. Bu istiqamətdə praktik dərsliklərin tərcüməsi və çapa buraxılması planlaşdırılır.
Bakıda inkişafında xüsusiliklər olan uşaqlar üçün yardimçı məktəblərlə yanaşı, həmçinin inklüziv təhsilli bir neçə məktəb də var. Daun sindromlu uşaqlar artıq bu təhsil ocaqlarına, hətta digər uşaqlarla bərabər adi uşaq bağçalarına və məktəblərə də gedirlər.
